Nafarroako Parlamentuko Mahaiak, 2017ko maiatzaren 8an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, aniztasunaren arretari, Lanbide Heziketari eta Fernando Remacha musika kontserbatorioaren finantzaketari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko maiatzaren 8an

Lehendakaria: Ainhoa Aznárez Igarza

GALDERAREN TESTUA

Nafarroako Gorteetako kide den eta Unión del Pueblo Navarro (UPN) talde parlamentarioari atxikia dagoen Alberto Catalán Higueras jaunak, Legebiltzarreko Erregelamenduko 188. artikuluan eta hurrengoetan ezarritakoaren babesean, eta ikusirik Hezkuntzako kontseilariak maiatzeko 3ko Hezkuntza Batzordean ez zuela zehaztu eta ez zuela erantzun, honako galdera hauek aurkezten ditu, idatziz erantzun dakizkion:

– Zer neurri zehatz proposatuko duzu aniztasunaren arreta bermatzeko?

– Zer neurri zehatz hartuko duzu arreta hobea emateko ikasle etorkin eta eskolatze berantiarreko ikasle asko dituzten ikastetxeei?

– LHn eskola-orientaziora bideratutako orduen kopurua handituko al duzu, Parlamentu honek UPNren ekimenez eskatu zuen bezala?

– LHri dagokionez, Erriberan noiz handituko duzu modu egokian erdi eta goi mailako graduen eskaintza, Parlamentu honek eskatu zuen bezala?

– Eta Erriberari dagokionez, noizko egonen da prest lankidetza-hitzarmena Tuterako Udalarekin, Fernando Remacha Musika Kontserbatorioa finantzatze aldera?

Corellan, 2017ko maiatzaren 3an

Foru parlamentaria: Alberto Catalán Higueras

